
 

 

 

 

 

 

 

 

ᐅᓂᒃᑳᑦ ᐊᐅᓚᑦᑎᔾᔪᑎᑦ ᓅᑕᐅᔾᔪᑎᑦ 

ᐊᑦᑕᕐᓇᖅᑐᑦᓂᒃᐱᖁᑎᓂᒃ ᐱᖁᔭᕐᒧᑦ, 1990 

ᐱᕙᓪᓕᐊᔪᓕᕆᔨᒃᑯᑦ   

ᐃᖏᕐᕋᔪᓕᕆᔨᒃᑯᓪᓗ  

  



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

 

2016–ᒥ ᐅᓂᒃᑳᑦ ᐊᐅᓚᑦᑎᔾᔪᑎᓂᒃ ᐅᑯᓇᓂ    ᒪᒃᐱᖅᑐᒐᖅ 1, 3–ᖑᑎᓪᓗᒋᑦ 

ᓅᑕᐅᔾᔪᑎᑦ ᐊᑦᑕᕐᓇᖅᑐᑦ ᐱᖁᑎᑦ ᐱᖁᔭᖅ, 1990 

ᐱᒋᐊᕐᓂᖓ 

ᓅᑕᐅᔾᔪᑎᑦ ᐊᑦᑕᕐᓇᖅᑐᓂᒃ ᐱᖁᑎᓂᒃ ᐱᖁᔭᖅ, 1990 (ᐱᖁᔭᖅ) ᓄᓇᕗᒻᒥ ᐱᖁᔭᕆᔭᐅᕗᖅ ᑲᓇᑕᒥ ᓅᑕᐅᔾᔪᑎᓄᑦ 

ᐊᑦᑕᕐᓇᖅᑐᓂᒃ ᐱᖁᑎᓂᒃ ᐱᖁᔭᖅ, 1992. 1 ᑲᓇᑕᒥ ᒪᓕᒐᖓ ᐊᑐᖅᑕᐅᖕᒪᑦ ᓅᑕᐅᔾᔪᑎᓄᑦ ᒪᓕᒃᑐᓂᒃ ᑲᓇᑕᒥ 

ᑭᒡᓕᖃᕐᕕᐅᔪᒥ (ᓲᕐᓗ ᖃᖓᑕᓲᒃᑯᑦ, ᑲᓇᑕᒥ ᐊᕕᒃᑐᖅᓯᒪᔪᓂ ᐅᕝᕙᓘᓐᓂ,ᑦ ᓄᓇᕐᔪᐊᕐᒥ ᐊᕕᒃᑐᖅᓯᒪᔪᓂ 

ᐃᒪᕐᒥᐅᑕᓕᕆᔨᓄᑦ, ᓄᓇᒃᑰᕈᑎᑯᑖᑉ ᐊᖅᑯᑖᓄᑦ ᐊᒻᒪ ᐊᖅᑯᑎᒃᑯᑦ ᓅᑕᐅᔾᔪᑎᓄᑦ), ᓄᓇᕘᒥ ᐱᖁᔭᖅ ᐊᑐᖅᑕᐅᕗᖅ 

ᓄᓇᕗᒥ ᑭᒡᓕᒋᔭᓕᒫᖓᓐᓄᑐᐊᖅ ᐊᒻᒪ ᐊᖅᑯᑎᒃᑯᑦ ᐊᐅᓚᓂᕆᔭᐅᔪᓄᑦ.    

ᐱᔾᔪᑎᒋᓪᓗᒋᑦ ᒪᓕᑦᑎᐊᕐᓂᖏᑦ ᑲᓇᑕᒥ ᐋᖅᑭᒃᓯᒪᓂᕆᔭᖓᓄ, ᓄᓇᕗᒻᒥ ᓅᑕᐅᔾᔪᑎᑦ ᐊᑦᑕᕐᓇᖅᑐᓂᒃ ᐱᖁᑎᓂᒃ 

ᒪᓕᒋᐊᓕᑦ, 1991 (ᒪᓕᒋᐊᓕᑦ) ᐊᑐᓕᖅᑕᐅᓯᒪᔪᑦ ᑲᓇᑕᒥ ᒪᓕᒋᐊᓕᖕ2ᓄᑦ ᓇᓗᓇᐃᒃᑯᑕᕐᒧᑦ ᒪᓕᒃᖢᒍ ᑲᓇᑕᒥ ᐱᖁᔭᖅ 

ᐊᑐᖅᑕᐅᓂᖏᓐᓄᑦ ᐊᖅᑯᑎᒃᑯᑦ ᓄᒃᑕᐅᑎᓄᑦ.   ᑕᐃᒪᓐᓇ ᐱᐅᓯᖃᖅᖢᑎᒃ, ᐊᑦᑕᕐᓇᖅᑐᑦ ᐱᖁᑎᑦ ᓄᒃᑕᖅᑕᐅᔪᑦ ᑲᓇᑕᒥ 

ᓄᒃᑕᐅᑎᑦ ᐊᔾᔨᒌᙱᑦᑐᓄᑦ ᐊᒻᒪ/ᐅᕝᕙᓘᓐᓃᑦ ᑭᒡᓕᖃᕐᕕᐅᔪᒃᑯᑦ ᒪᓕᓲᖑᕗᑦ ᒪᓕᒐᖅᑎᒍᑦ ᐋᖅᑭᒃᑕᐅᓯᒪᔪᓂ.   

ᔫᓂ 1, 2016-ᒥ ᑲᓇᑕᒥ ᒐᕙᒪᒃᑯᑦ ᐋᖅᑭᒋᐊᖅᓯᓚᐅᖅᓯᒪᕗᑦ ᑲᓇᑕᒥ ᓅᑕᐅᔾᔪᑎᑦ ᐊᑦᑕᕐᓇᖅᑐᓂᒃ ᐱᖁᑎᓂᒃ 

ᒪᓕᒋᐊᓕᖕᓂᒃ.  ᑖᒃᑯᐊ ᐋᖅᑭᒋᐊᖅᑕᐅᔪᑦ ᐅᔾᔨᕐᓇᖅᑐᒥᒃ ᒥᒃᖠᒋᐊᕈᑕᐅᓯᒪᕗᑦ ᐅᓂᒃᑲᐅᓯᕐᓂᒃ ᐅᑎᖅᑎᒐᒃᓴᐅᔪᓐᓃᕐᕕᖓᓂ 

ᐊᔾᔨᒌᙱᑦᑐᓄᑦ ᐊᑦᑕᕐᓇᖅᑐᓄᑦ ᐱᖁᑎᓄᑦ, ᐃᓚᓕᐅᔾᔭᐅᓪᓗᑎᒃ ᐅᖅᓱᐊᓗᐃᑦ ᓄᒃᑕᖅᑎᑕᐅᒐᔪᒃᑐᑦ ᓄᓇᕗᒻᒥ.   

ᓄᒃᑕᖅᑕᐅᑎᓪᓗᒋᑦ ᓄᒃᑕᖅᑎᑦᑎᔨᓂᒃ ᐊᔾᔨᒌᒍᓐᓃᕈᑕᐅᖃᑦᑕᖅᓯᒪᕗᖅ ᒪᓕᒋᐊᓕᖕᓂᒃ ᓄᑖᓂᒃ ᒪᓕᒐᕐᓂᒃ ᑎᓯᐱᕆ 1, 2016-

ᒧᑦ ᑎᑭᓪᓗᒍ.  ᓯᕗᓂᒃᓴᑦᑎᓐᓂ ᐅᑎᖅᑎᒐᒃᓴᐅᔪᓐᓃᕐᕕᖏᑦ ᐅᓄᙱᓐᓂᖅᓴᑦ ᐅᓄᖅᓯᒋᐊᖅᓯᒪᓕᕋᔭᕐᒪᑕ ᖃᔅᓯᓂᒃᑭᐊᖅ 

ᐅᓂᒃᑳᓂᒃ ᓴᒃᑯᑕᐅᔪᓄᑦ ᐊᑦᑕᕐᓇᖅᑐᑦ ᐱᖁᑎᓄᑦ.   

ᐊᒡᒍᖅᓯᒪᓂᖓ 62 ᓄᓇᕗᒻᒥ ᓅᑕᐅᔾᔪᑎᑦ ᐊᑦᑕᕐᓇᖅᑐᓂᒃ ᐱᖁᑎᑦ ᐱᖁᔭᖅ, 1990 ᒥᓂᔅᑕ ᓴᖅᑭᑦᑎᔭᕆᐊᖃᕐᒪᑦ 

ᐊᕐᕌᒍᓕᒫᖅᓯᐅᑦ ᐅᓂᒃᑳᒥᒃ ᒪᓕᒐᓕᐅᕐᕕᖕᒥ ᓯᕗᓪᓕᖅᐸᒥ ᑲᑎᒪᑎᓪᓗᒋᑦ ᐊᕐᕌᒍᒥ ᒪᓕᒃᑐᒥᒃ ᐅᓂᒃᑳᒧᑦ ᑭᖑᓂᐊᒍᑦ.    

ᐅᓂᒃᑳᖅ ᐅᑯᓂᖓ ᓇᓕᐊᖕᓂᑐᐃᓐᓇᖅ ᐅᖃᐅᓯᖃᕆᐊᖃᖅᐳᖅ: 

a) ᐱᔪᓐᓇᐅᑦ ᑐᓐᓂᖅᑯᑕᐅᖅ ᐊᒡᒍᖅᓯᒪᓂᓕᒃ 4(1) ᒪᓕᒡᓗᒍ; 

b) ᐱᓇᔪᒍᑕᐅᔪᖅ ᐊᒡᒍᖅᓯᒪᓂᓕᒃ 7(1) ᐃᓚᒍᑕᖅ ᒪᓕᒡᓗᒍ;  

c) ᐋᖅᑭᒋᐊᖅᑕᐅᔪᑦ, ᓄᖅᑲᖅᑎᑕᐅᔪᑦ ᐅᕝᕙᓘᓐᓃᑦ ᐅᖓᕙᕆᐊᖅᑕᐅᔪᑦ ᐱᓇᔫᑎᑦ ᑎᑎᕋᖅᓯᒪᓂᓕᒃ 10(ᑭ) ᒪᓕᒡᓗᒍ;  

d) ᐱᔪᓐᓇᐅᑦ ᑐᓐᓂᖅᑯᑕᐅᔪᖅ ᐊᒡᒍᖅᓯᒪᓂᓕᒃ 31(1) ᒪᓕᒡᓗᒍ; 

e) ᐅᓂᒃᑳᖅ ᐋᖅᑭᒃᑕᐅᔪᖅ ᐃᓚᒍᑕᖅ 34(1) ᒪᓕᒡᓗᒍ; 

f) ᑎᓕᓯᔾᔪᑎᓯᑦ ᓴᖅᑭᑕᐅᔪᑦ ᐃᓚᒍᑕᖅ 35(1) ᒪᓕᒡᓗᒍ; 

g) ᐱᓕᕆᐊᖑᒃᑲᓐᓂᖁᔭᐅᔪᑦ ᐱᒋᐊᖅᑎᑕᐅᓯᒪᔪᑦ ᑐᑎᑎᕋᖅᓯᒪᓂᓕᒃ 36-ᒥ;  

h) ᓄᓇᕗᑦ ᒐᕙᒪᒃᑯᓐᓄᑦ ᐱᓕᕆᐊᑦ ᐅᑎᖅᑎᑕᐅᔪᒃᓴᑦ ᐊᑭᖏᓐᓄᑦ ᐊᑭᓕᖅᓱᕆᐊᓕᖕᓄᓪᓗ ᐊᒡᒍᖅᓯᒪᓂᓕᒃ 38 

ᒪᓕᒃᖢᒍ;  

i) ᐱᓕᕆᐊᑦ ᐋᖅᑭᒃᑕᐅᔪᑦ ᐱᔾᔪᑕᐅᓪᓗᑐᑎᒃ ᐱᕋᔭᒍᑕᐅᔪᑦ ᐱᖁᔭᖅ ᒪᓕᒡᓗᒍ ᐅᕝᕙᓘᓐᓃᑦ ᒪᓕᒋᐊᓕᑦ; ᐊᒻᒪ  

j) ᓱᕋᐃᓂᖅ ᒪᓕᒃᑕᐅᒋᐊᓕᖕᓂᒃ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒐᕐᓂᒃ. 

ᐱᔪᓐᓇᐅᑎᑦ, ᐱᓇᔫᑎᑦ ᐊᒻᒪ ᐋᖅᑭᒋᐊᖅᓯᒪᔪᑦ 

ᑎᑎᕋᖅᓯᒪᓂᓕᒃ 4 ᐱᖁᔭᕐᒥ ᐱᕕᖃᕈᑕᐅᕗᖅ ᒥᓂᔅᑕᒧᑦ ᑐᓂᐅᖅᑲᐃᔪᓐᓇᕈᑎᒋᓪᓗᓂᐅᒃ ᐱᔪᓐᓇᐅᑎᓂᒃ 

ᐊᔪᕐᓇᖅᓯᑎᓪᓗᓂᒋᑦ ᓅᑕᐅᓂᐊᖅᑐᑦ ᐊᑦᑕᕐᓇᖅᑐᑦ ᐱᖁᑎᑦ ᐱᓇᔫᑕᐅᔪᑦ ᑖᓐᓇ ᐱᖁᔭᖅ ᐅᕝᕙᓘᓐᓃᑦ ᒪᓕᒋᐊᓕᑦ ᒪᓕᒡᓗᒋᑦ.   

                                                           
1ᓄᓇᕗᒻᒥ ᒪᓕᒐᕆᔭᐅᔪᖅ ᑕᐃᒍᓯᖃᖅᐳᖅ ᓅᑕᐅᔾᔪᑎᑦ ᐊᑦᑕᕐᓇᖅᑐᓂᒃ ᐱᖁᑎᓂᒃ ᐱᖁᔭᕐᒥ, 1990; ᑲᓇᑕᒥ  ᒪᓕᒐᕆᔭᐅᔪᖅ ᑕᐃᒍᓯᖃᖅᖢᓂ 

ᓅᑕᐅᔾᔪᑎᑦ ᐊᑦᑕᕐᓇᖅᑐᓂᒃ ᐱᖁᑎᓂᒃ ᐱᖁᔭᕐᒥ, 1992.   

2ᑕᐃᒍᓯᖓ ᓄᓇᕗᒻᒥ ᒪᓕᒐᕐᓄᑦ ᓅᑕᐅᔾᔪᑎᑦ ᐊᑦᑕᕐᓇᖅᑐᓂᒃ ᐱᖁᑎᓂᒃ ᒪᓕᒋᐊᓕᒃ, 1991.  ᑲᓇᑕᒥ ᒪᓕᒐᖃᖅᖢᑎᒃ ᓄᑕᐅᔾᔪᑎᑦ ᐊᑦᑕᕐᓇᖅᑐᓂᒃ 

ᐱᖁᑎᓂᒃ ᒪᓕᒋᐊᓕᖕᒥᒃ.  



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

 

2016–ᒥ ᐅᓂᒃᑳᑦ ᐊᐅᓚᑦᑎᔾᔪᑎᓂᒃ ᐅᑯᓇᓂ    ᒪᒃᐱᖅᑐᒐᖅ 2, 3–ᖑᑎᓪᓗᒋᑦ 

ᓅᑕᐅᔾᔪᑎᑦ ᐊᑦᑕᕐᓇᖅᑐᑦ ᐱᖁᑎᑦ ᐱᖁᔭᖅ, 1990 

ᑎᑎᕋᖅᓯᒪᓂᓕᒃ 7 ᐊᔪᙱᔾᔪᑕᐅᓪᓗᓂ ᐊᐅᓪᓚᖅᑎᑦᑎᓂᐊᕐᓗᓂ, ᐃᖏᕐᕋᔾᔪᑎᒃᑯᑦ, ᐱᓇᔫᑕᐅᔪᒧᑦ ᐱᔪᓐᓇᐅᑎᒧᑦ.  

ᑎᑎᕋᖅᓯᒪᓂᓕᒃ 10 ᒥᓂᔅᑕᒥ ᐱᔪᓐᓇᖅᑎᑦᑎᕗᖅ ᐋᖅᑭᒋᐊᖅᓯᔪᓐᓇᖅᖢᓂ, ᓄᖅᑲᖅᑎᑦᑎᔪᓐᓇᖅᖢᓂ ᐅᕝᕙᓘᓐᓃᑦ 

ᐅᖓᕙᕆᐊᖅᓯᔪᓐᓇᖅᖢᓂ ᐱᔪᓐᓇᐅᑎᒥᒃ ᖃᓄᑐᐃᓐᓇᖅ ᐱᔾᔪᑎᖃᑐᐊᖅᐸᑕ. 

2016–ᖑᑎᓪᓗᒍ ᐱᓇᔫᑎᑕᖃᓚᐅᙱᑦᑐᖅ ᐱᔪᓐᓇᐅᑎᓂᒃ, ᐋᖅᑭᒋᐊᖅᑕᐅᔪᖃᓚᐅᙱᑦᑐᖅ, ᓄᖅᑲᖅᑎᑕᐅᔪᖃᓚᐅᙱᑦᑐᖅ 

ᐅᕝᕙᓘᓐᓃᑦ ᐅᖓᕙᕆᐊᖅᑕᐅᔪᖃᓚᐅᙱᑦᑐᖅ.  

ᑎᓕᓯᔾᔪᑎᑦ 

ᑎᑎᕋᖅᓯᒪᓂᓕᒃ 31(1) ᒪᓕᒃᖢᒍ ᐱᖁᔭᕐᒥ, ᖃᐅᔨᓴᖅᑎᒥᒃ ᑎᓕᓯᔪᖃᕈᓐᓇᖅᑐᖅ ᓇᖕᒥᓂᖃᖅᑎᐅᔪᒧᑦ ᐃᓄᖕᒧᓪᓘᓐᓃᑦ 

ᑲᒪᔨᐅᔪᒧᑦ ᐊᑦᑕᕐᓇᖅᑐᓂᒃ ᐱᖁᑎᓂᒃ ᐃᒪᐃᑉᐸᑕ:  

 ᐴᖏᑦ ᐃᕐᖓᖅᐸᑕ ᐊᑦᑕᕐᓇᖅᑐᑦ ᐱᖁᑎᖏᓐᓂᒃ ᐅᕝᕙᓘᓐᓃᑦ ᐃᖏᕐᕋᔾᔪᑎ ᓄᒃᑕᕈᑕᐅᔪᖅ ᐱᐅᙱᑉᐸᑦ 

ᐊᑦᑕᕐᓇᖅᑐᓂᒃ ᐱᖁᑎᓂᒃ   

 ᑲᖐᓇᑐᐊᖅᐸᑦ ᐃᕐᖓᓕᕐᓂᐊᕋᓱᒋᔭᐅᓗᓂ ᐊᑦᑕᕐᓇᖅᑐᑦ ᐱᖁᑎᖏᓐᓂᒃ ᐴᖏᓐᓂᒃ ᐅᕝᕙᓘᓐᓃᑦ ᐃᖏᕐᕋᔾᔪᑎ 

ᓄᒃᑕᕈᑕᐅᔪᖅ ᐊᑦᑕᕐᓇᖅᑐᓂᒃ ᐱᖁᑎᓂᒃ ᐱᐅᙱᑉᐸᑦ; ᐅᕝᕙᓘᓐᓃᑦ   

 ᐊᑦᑕᕐᓇᖅᑐᑦ ᐱᖁᑎᑦ ᓅᑕᐅᒃᐸᑕ ᐱᖁᔭᖅ ᐅᕝᕙᓘᓐᓃᑦ ᒪᓕᒋᐊᓕᑦ ᒪᓕᒃᑕᐅᙱᓪᓗᑎᒃ.  

ᑎᓕᔭᐅᑐᐃᓐᓇᕆᐊᖃᖅᐳᖅ ᐃᓄᒃ ᐊᑦᑕᕐᓇᖅᑐᓂᒃ ᐱᖁᑎᓂᒃ ᐊᐅᓪᓚᖅᑎᑦᑎᖁᔭᐅᙱᓪᓗᓂ, ᐲᖅᑕᐅᖁᓗᓂᒋᑦ 

ᐅᕝᕙᓘᓐᓃᑦ ᖃᓄᑐᐃᓐᓇᖅ ᐱᓕᕆᐊᖑᖁᔭᒥᓂᒃ ᓴᐳᔾᔨᔾᔪᑕᐅᔪᓐᓇᖅᑐᓂᒃ ᐃᓅᓯᕐᒧᑦ, ᖃᓄᐃᙱᑦᑎᐊᕈᓯᕐᒧᑦ, 

ᓇᖕᒥᓂᕆᔭᐅᔪᓄᑦ ᐅᕝᕙᓘᓐᓃᑦ ᐊᕙᑎᒧᑦ.   

2016–ᖑᑎᓪᓗᒍ ᑎᓕᔭᐅᔪᖃᓚᐅᙱᑦᑐᖅ.  

ᐅᓂᒃᑲᐅᓯᑦ ᐊᖅᑯᑎᑦ ᓄᒃᑕᕐᕕᐅᓂᐊᖅᑐᑦ ᐱᔾᔪᑎᓖᑦ ᐃᕐᖓᖅᑐᖃᖅᑎᓪᓗᒍ  

ᑎᑎᕋᖅᓯᒪᓂᓕᒃ 34 ᓅᑕᐅᔾᔪᑎᑦ ᐊᑦᑕᕐᓇᖅᑐᓂᒃ ᐱᖁᑎᓂᒃ ᐱᖁᔭᖅ, 1990 ᐃᒪᐃᑦᑕᕆᐊᖃᖅᐳᖅ ᐃᕐᖓᖅᑐᑦ ᐊᑦᑕᕐᓇᖅᑐᑦ 

ᐱᖁᑎᑦ ᐅᓂᒃᑲᐅᓯᐅᑦᑎᐊᕆᐊᖃᖅᐳᑦ.   

ᓄᓇᕗᒻᒥ, ᐅᖃᕐᕕᖃᕈᓐᓇᖅᐳᑦ ᓄᓇᑦᓯᐊᒥ–ᓄᓇᕗᒻᒥ ᐃᑲᕐᕋᑦ 24 ᐊᑐᐃᓐᓇᐅᔪᖅ ᐅᖄᓚᕝᕕᖕᒧᑦ ᑯᕕᔪᖃᕐᓂᖅᐸᑦ, 

ᐱᔨᑦᑎᕋᕐᕕᒃ ᐊᐅᓚᑕᐅᓪᓗᓂ ᐊᖏᖃᑎᒌᒍᑕᐅᓯᒪᓪᓗᓂ ᓄᓇᕗᒻᒥ ᐊᕙᑎᓕᕆᔨᒃᑯᓐᓂ, ᓄᓇᑦᓯᐊᒥ ᒐᕙᒪᒃᑯᓐᓂ ᐊᒻᒪ 

ᑲᓇᑕᒥ ᐱᓕᕆᕝᕕᖕᓂ ᐃᓄᓕᕆᔨᑐᖃᒃᑯᓐᓂ ᐊᒻᒪ ᐊᕙᑎᓕᕆᔨᒃᑯᓐᓂ ᐊᒻᒪ ᓯᓚ ᐊᓯᔾᔨᖅᐸᓪᓕᐊᔪᓕᕆᔨᒃᑯᓐᓂ. 

ᐊᖏᖃᑎᒌᒍᑎ ᐋᖅᑭᒍᑕᐅᓯᒪᕗᖅ ᐊᑕᐅᓯᕐᒥᒃ ᐅᖃᓗᒡᕕᖕᒥ ᑯᕕᔪᓕᒫᑦ ᓄᓇᕗᒻᒥ ᐊᒻᒪ ᓄᓇᑦᓯᐊᒥ ᐅᖃᐅᓯᐅᔪᓐᓇᖅᖢᑎᒃ.  

2016-ᒥ, ᐊᕙᑎᑦ (20) ᐊᖅᑯᑎᒃᑯᑦ ᓅᑕᐅᑎᓪᓗᒋᑦ ᑯᕕᓚᐅᖅᑐᑦ ᐅᖃᐅᓯᐅᓚᐅᖅᐳᑦ ᓄᓇᕗᒻᒥ ᐃᑲᕐᕋᑦ 24–ᓄᑦ 

ᐅᖃᓗᒡᕕᖕᒧᑦ.  ᑖᒃᑯᐊ ᐅᖃᓘᓯᐅᓚᐅᖅᑐᑦ, ᐊᑕᐅᓯᖅ ᐃᕐᖓᖅᑐᕕᓂᐅᓪᓗᓂ ᒪᓕᒋᐊᓕᑦ ᒪᓕᒃᖢᒋᑦ, ᑐᑭᖃᖅᑐᖅ 

ᐃᒪᐃᓚᐅᕐᓂᖓᓂᒃ ᓇᓗᓇᐃᖅᑕᐅᓯᒪᓪᓗᓂ ᐊᑦᑕᕐᓇᖅᑐᖅ ᐱᖁᑕᐅᓪᓗᓂ ᑎᑎᕋᖅᓯᒪᓂᓕᒃ 1 ᒪᓕᒃᖢᒍ ᑲᓇᑕᒥ 

ᒪᓕᒋᐊᓕᖕᓂ, ᐃᒪᖃᖅᑎᒋᔪᓐᓇᖅᑐᒥᒃ ᖄᖏᐅᑎᓯᒪᓚᐅᕐᒪᑦ ᐃᒪᖃᖅᑎᒋᔭᕆᐊᖃᕐᓂᖓᓄᑦ ᐋᖅᑭᒃᑕᐅᓯᒪᔪᓄᑦ 

ᐊᑦᑕᕐᓇᖅᑐᓂᒃ ᐱᖁᑎᓂᒃ ᐃᓚᖓᑦ 8 ᑲᓇᑕᒥ ᒪᓕᒋᐊᓕᑦ ᒪᓕᒃᖢᒋᑦ.   

ᐅᑯᐊ ᓇᓗᓇᐃᖅᓯᒪᔪᑦ ᐃᕐᖓᖅᓯᒪᒑᖓᑕ ᐃᒪᐃᓕᖓᖃᑦᑕᕆᐊᖃᖅᐳᑦ:  

ᐅᓪᓗᖓ ᓇᓃᓐᓂᖓ: ᑭᓲᓂᖓ ᖃᔅᓯᐅᖕᒪᖔᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

 

2016–ᒥ ᐅᓂᒃᑳᑦ ᐊᐅᓚᑦᑎᔾᔪᑎᓂᒃ ᐅᑯᓇᓂ    ᒪᒃᐱᖅᑐᒐᖅ 3, 3–ᖑᑎᓪᓗᒋᑦ 

ᓅᑕᐅᔾᔪᑎᑦ ᐊᑦᑕᕐᓇᖅᑐᑦ ᐱᖁᑎᑦ ᐱᖁᔭᖅ, 1990 

ᑎᓕᓯᔾᔪᑎᑦ, ᐱᓕᕆᐊᖑᒃᑲᓐᓂᖁᔭᐅᔪᑦ ᐊᒻᒪ ᐱᓕᕆᐊᑦ ᐅᑎᖅᑐᒃᓴᓄᑦ 

ᑎᑎᕋᖅᓯᒪᓂᓕᑦ 35, 36 ᐊᒻᒪ 38 ᐱᖁᔭᕐᒥ ᐱᔾᔪᑎᖃᖅᐳᑦ ᒥᓂᔅᑕᒧᑦ ᑎᓕᓯᔾᔪᑕᐅᓯᒪᔪᓂᒃ, ᐱᓕᕆᐊᖑᒃᑲᓐᓂᖁᔭᐅᔪᓂᒃ 

ᐊᑭᕋᖅᑐᕈᑕᐅᔪᓂᒃ ᒥᓂᔅᑕᒧᑦ ᑎᓕᓯᔾᔪᑕᐅᔪᓂᒃ ᐊᒻᒪ ᐅᑎᖅᑐᒃᓴᓂᒃ ᐃᓄᖕᓄᑦ ᐊᑭᓕᒐᒃᓴᙳᖅᑎᑕᐅᔪᓄᑦ ᐋᖅᑭᒋᐊᕈᑎᒃᓴᓄᑦ 

ᐃᒃᓯᖕᓇᖅᑕᐅᔪᓄᑦ ᐅᕝᕙᓘᓐᓃᑦ ᓴᒃᑯᑕᐅᔪᓄᑦ ᐊᑦᑕᕐᓇᖅᑐᑦ ᐱᖁᑎᓄᑦ.  

2016–ᒥ ᑎᓕᓯᔾᔪᑎᑕᖃᓚᐅᙱᑦᑐᖅ, ᐱᓕᕆᒃᑲᓐᓂᖁᔨᔪᖃᓚᖁᙱᑦᑐᖅ ᑎᓕᓯᔾᔪᑎᓄᑦ, ᐱᓕᕆᔪᖃᓚᐅᙱᖦᖢᓂᓗ 

ᐅᑎᖅᑎᑕᐅᔭᕆᐊᓕᖕᓂᒃ ᐃᓄᖕᓂ ᐊᑭᓕᖅᑕᐅᒋᐊᓕᖕᓂᒃ.  

ᐱᓕᕆᐊᑦ ᐊᒻᒪ ᐱᕋᔭᒍᑕᐅᔪᑦ 

2016–ᒥ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᓚᐅᙱᑦᑎᐊᖅᐳᑦ ᐱᕋᔭᒍᑕᐅᔪᓂᒃ ᓄᓇᕗᒻᒥ ᓅᑕᐅᖃᑦᑕᖅᑐᓂᒃ 

ᐊᑦᑕᕐᓇᖅᑐᓂᒃ ᐱᖁᑎᓂᒃ  ᐱᖁᔭᕐᒥ, 1990 ᐅᕝᕙᓘᓐᓃᑦ ᓅᑕᐅᔾᔪᑎᓄᑦ ᐊᑦᑕᕐᓇᖅᑐᑦ ᐱᖁᑎᑦ ᒪᓕᒋᐊᓕᖕᓂ, 1992.  

ᐱᕋᔭᒃᑐᖃᓚᐅᙱᑦᑐᖅ ᒪᓕᒃᑕᐅᒋᐊᖃᖅᑐᓂᒃ ᐱᖁᔭᕐᒥ ᐅᕝᕙᓘᓐᓃᑦ ᒪᓕᒋᐊᓕᖕᓂᒃ 2016-ᒥ. 


